
Naalakkersuisut Siulittaasuat

GOVERNMENT OF GREENLAND

Inatsisartunut ilaasortaq Pele Broberg, Partii Naleraq
Inatsisartut Allattoqarfiat
/-Maani

Air Greenland A/S pillugu § 37 naapertorlugu apeqqutinut nr 2019/137-
imi akissutit.

Asasara Pele Broberg,

Air Greenland A/S pillugu Inatsisartut suleriaasianni § 37 naapertorlugu Naalak-
kersuisunut apeqquteqarputit. Apeqqutigisatit uannit akisassanngortinneqarsi-
mapput.

Apeqqutigineqartut ima oqaasertaqarput:

1. Inatsisartut 2018-imi ukiakkut ataatsimiinneranni immikkoortoq 21
akuersissutigineqarnera naapertorlugu, Naalakkersuisut piginnaati-
tsissummik Air Greenland A/S pillugu piginnittuussutsip aaqqissuus-
saaneranut allannguisimappat?

Allannguisoqarsimappat Naalakkersuisut qinnuigineqarput tamassu-
munnga nassuiaqqullugit, isertuussaappatalu Naalakkersuisut qin-
nuigineqarput tunngavilersuutitalimmik nassuiaateqassasut.

Apeqqummut akissutitut Inatsisartunut ilaasortaq Aqqaluaq B Egedemit, Inuit
Ataqatigiit, § 37 naapertorlugu apeqqutigineqartumut nr. 2019/117-imut akissuti-
ga innersuussinnaavara.

Akissuteqaammi ilaatigut oqaatigaara Naalakkersuisut sulinermik aallartitsipput
Namminersorlutik Ogartussat - toqqaannartumik togqaannanngitsumilluunniit —
Air Greenland A/S-mi naalagaaffiup aamma SAS-ip aktiaataanik tigusinissaannut
kinguneriumaagassanik aamma qanoq pisoqarnerani periarfissanik naliliisussa-
mik.

Air Greenland A/S-imi SAS-ip aamma danskit naalagaaffiata piginneqataassu-
taanik Namminersorlutik Oqartussat tiguseratarsinnaaneranut aningaasartuutinut
atatillugu aningaasaliinissamut Ilassutitut aningaasaliissutit 2,6 mio. kr.-t Ani-
ngaasaqarnermut Akileraartarnermullu ataatsimiititaliap 2018-imi akuersissutigai.

Aammattaaq Naalakkersuisup Vittus Qujaukitsup Inatsisartut Aningaasaqarner-
mut Akileraartarnermullu Ataatsimiititaliaat ulloq 9 novembari 2018-imi siuner-

sioqatigalugu akissuteqaataa inersuussutigissavara. UKA 2018-imi immikkoortoq

21-ip pingajussaaneerneqarneranut Aningaasaqarnermut Akileraartarnermullu
Ataatsimiititaliap ilassutitut isumaliutissiissutaanut akissuteqaat ilanngunneqar-
poq (Nuummi aamma Ilulissani nunanit tamalaanit mittarfiit kiisalu Qaqortumi
nunap immikkoortuani mittarfiup sananeqarnissaannut, ingerlanneqarnissaannut
aningaasalersorneqarnissaannullu killiliussatut piumasaqaatit pillugit Inatsisartut
inatsisaattut siunnersuut).

Ataatsimiititaliap apeqqutaanut Danskit Kalaallit Nunaanni mittarfiit pillugit suli-
niummut tunniusimanissaat aamma Kalaallit Nunaat Danmarkilu inuussutissar-
siornermi suleqatigiinnerunissaat pillugit Naalakkersusut danskillu naalakkersui-
suisa isumagqatigiissutaannut 10 septembari 2018-imeersumut innersuussisumut
(4ir Greenlandimik mittarfissanut ilanngunneqassanngippat qanoq iliornissamik
Naalakkersuisut pilersaaruteqarpat?), akissuteqaammi oqaaseqaatit imaattut
takuneqarsinnaapput:

Namminersorlutik Oqartussat Air Greenlandimi aktianik pisinerat
pisinnginneralluunniit isumaqatigiissummi eqqaaneqanngilaq. Ta-
mannali isumagatigiissummi aamma ilaatinneqanngilaq.

Naalagaaffiup mittarfiliortiternermut aningaasaqarnikkut ilaanissaa-
nut imaluunniit inuussutissarsiornikkut suleqatigiinnissap nukittor-
sarneqarnissaanut piumasaqaatitut Air Greenlandimi aktianik niue-
ruteqartoqarnissaa pillugu isumaqatigiissummi tunngavissiisoqan-
ngilag. Namminersorlutik Oqartussat Air Greenlandimi aktianik pi-
sinissaat pillugu isumaqatigiissuteqarnissaat nutaanik mittarfiliorti-
ternissamik inuussutissarsiutilluunniit pillugit suleqatigiinnissaq
pillugu isumagqatigiissuteqarnissami qanilleriarnaniluunniit ungasil-
leriaateqanngilaq. Taakku suliaapput marluk immikkut ingerlanne-
qartut ataatsimoortillugilli ingerlanneqartut.

Namminersorlutik Oqgartussat naalagaaffiup Air Greenlandimi akti-
aataanik pisisinnaanerat inuussutissarsiorneq pillugu isumaqatigiis-
sutip annertusarneqarnissaa pillugu isumagqatigiissummi eqqaane-
garpoq. Tamannalu nutaanik mittarfiliornissamut tunngasortaani
eqqaaneqanngilaq. Air Greenlandip aktiaatai pillugit isumaqati-
giissummi immikkoortup siunertaa tassaavoq naalagaaffiup Air
Greenlandimi aktiaataasa pisiarineqaraluarpata, taamaalillunilu akti-
at tunineqarnerannit naalagaaffik iluanaaruteqassappat iluanaarutit
taakku naalakkersuineq eqqarsaatigalugu taakku naalagaaffiup
tungaanit Danmarkip Kalaallit Nunaatalu akornanni inuussutissar-
siutit pillugit suleqatigiinnerup nukittorsarneqarnissaa-nut tapiissut-
itut atorneqassasut isigineqarpoq.



Taamaalillunilu mittarfiliortiternermut imaluunniit inuussutissarsiu-
tit pillugit suleqatigiinnermut atatillugu Namminersorlutik Oqartus-
sat Air Greenlandimi aktianik pisinissaa naatsorsuutigineqanngilaq
siumulluunniit ernianut akilersuisoqarnissaat naatsorsuutigineqar-
nani.

Tamatuma saniatigut paatsoortoqaqqunagu oqaatigineqassaaq Air
Greenlandimi aktianik naalagaaffiup pisinissamik siunnersuuteqar-
nissaat Naalakkersuisut naalagaaffiullu aalajangissappassuk Nam-
minersorlutik Oqartussat aktianik pisippata tunisippataluunniit ani-
ngaasaliissutitigut periutsit assingi soorunami atuutiinnassammata.
Taakku aningaasanut inatsimmi aktianik il.il. pisinermi tunisiner-
milu isertitat aningaasartuutillu pillugit aningaasaliissutinut kontoni
oqgaasertaliussanilu takuneqarsinnaapput.

Oqaaseqaatit ukua aallaavigalugit oqaatigisinnaavara, siunnersuutip oqaatigine-
qartup Inatsisartuni suliarineqarnissaanut Air Greenland A/S-mi aktianik tigu-
sinissamut piginnaatitsissut ilaanngimmat. Tamatumunnga uiggiullugu oqaati-
gisinnaavara, Air Greenland A/S-mi aktianik piginnittuuneq allanngortinneqan-
ngimmat.

Air Greenland A/S-mi naalagaaffiup SAS-illu aktiaataannik namminersorlutik
ogartussat — togqaannartumik toqgaannanngitsumilluunniit — tigusinissaat
Naalakkersuisut innersuussutigissappassuk tamanna Inatsisartut Aningasaqar-
nermut Akileraartarnermullu ataatsimiititaliaannut sagqqummiunneqassaagq.

2. Statsministerip aamma Naalakkersuisut siulittaasuata qgaammat fe-
bruar-marts 2019-imi, tamassumanilu piffissamut attuumasumi, al-
lannguinissamut isumagqatigiittoqarsimava, imaluunniit Air Green-
land A/S-imi piginnittuussutsimut tunngasumik eqqartuisoqarsima-
va?

Naalakkersuisut qinnuigineqarput tamassumunnga tunngasunik nas-

suiaatigeqqullugit, isertuussaappatalu Naalakkersuisut qinnuigine-
garput tunngavilersukkamik nassuiaateqassasut.

2019-imi qaammatini februaarimi marsimilu ministeriunermik ataatsimeeqate-
qarnini Air Greenland A/S-mi piginnittuunermut aaqqissuussinerup ilusaa pillugu

apeqqut oqaloqgatigiinnerni ilaanngilaq.

Tamanna tunngavigalugu apeqqummut tassunga allanik oqaasissaqanngilanga.



3. Imatsisartut 2018-imi ukiakkut ataatsimiinneranni immikkoortoq 21
suliarineqarnerani, Naalakkersuisut tapertaat Demokraatit siulittaa-
suat Inatsisartut oqaluttarfianiit ersarissumik Air Greenland A/S-imi
piginneqataassutit ilagqinneqassanngitsut oqariartuutigaa. Naalak-
kersuisut tapertaasalu Demokraatit piginnittuussutsip uani qini-
gaaffiup iluani annertusinerunissaannut isumaqatigiissuteqarnikuup-
pat?

Apeqqut 1-imut akissutiga innersuussutigalugu oqaatigisinnaavara, Air Greenland
A/S-mi naalagaaffiup SAS-illu aktiaataannik namminersorlutik oqgartussat — tog-
qaannartumik toqqaannanngitsumilluunniit — tigusinissaat Naalakkersuisut inner-
suussutigissappassuk tamanna Inatsisartut Aningasaqarnermut Akileraartarner-
mullu ataatsimiititaliaannut sagqummiunneqarumaarpoq..

Tassunga uiggiullugu innersuussummik taamaattumik Inatsisartut Aningasaqar-
nermut Akileraartarnermullu ataatsimiititaliap suliagarnissaanut Air Greenland
A/S-mi naalagaaffiup SAS-illu aktiaataannik tigusinissap naammassinissaanut
Naalakkersuisut piginnaatitaanersut aalajangiisuussaaq. Tamanna Naalakkersui-
sunit Demokratinillu aalajangerneqarsinnaanngilaq, taama apeqqummi taaneqar-
tillugu.

Tamanna tunngavigalugu apeqqummut tassunga allanik oqaasissaganngilanga.

Inussiarnersumik inuulluaqqusillunga

Kim Kielsen



